
Uvažene kolege i kolegice, 
 
sa velikim zadovoljstvom ističem da je pred vama novi broj časopisa Geodetski glasnik. Časopis 
od davne 1967 godine pa do danas izlazi kao izdanje Saveza udruženja građana geodetske struke 
u Bosni i Hercegovini i predstavlja naučno-stručno glasilo Udruženja.  
U tekućoj 2025. godini je pripreman, a krajem godine je izdat Geodetski glasnik broj 56. Časopis 
je izdat i elektronski, ali je i odštampan je u znatno većem broju primjeraka nego prethodni 
brojevi. 
Geodetski glasnik broj 56 sadrži 10 vrlo zanimljivih naučnih i stručnih radova čiji su autori 
eminentni geodetski stručnjaci iz Bosne i Hercegovine, potom Republike Slovenije zatim 
Republike Hrvatske, Republike Srbije, Crne Gore, Republike Sjeverne Makedonije i Savezne 
Republike Njemačke. U člancima je obrađena aktuelna naučna i stručna tematika iz domena 
geodezije i geoinformatike. Autori su kroz objavljene članke rezultate svojih istraživanja učinili 
dostupnim široj geodetskoj javnosti. 
Tokom priprema za izdavanje i ovog broj časopisa, članovi Uredničkog odbora su, pored svojih 
velikih ličnih obaveza, uložili veliki trud. Naravno, smatra se važnim istaći i rad recenzenata koji 
su svojim brižljivim i predanim radom, recenzirali svaki članak i time povećali naučni kvalitet 
svakog članka. 
Prof. dr. sc. Nedim Tuno, kao glavni i odgovorni urednik časopisa i Nedim Kulo, mr. dipl. ing. 
geod i geoinf. kao tehnički urednik, su nesebičnim zalaganjem i predanim radom, ne žaleći svoje 
vrijeme, doprinijeli objavljivanju ovogodišnjeg broja časopisa Geodetski glasnik. 
Za Bosnu i Hercegovinu i za njene geodete, a pogotovo za Savez udruženja građana geodetske 
struke je 2025. godina posebno značajna. U njoj je prvi put u historiji Bosne i Hercegovine, 
Uputstvo za katastarski premjer u Bosni i Hercegovini kao tehnički okvir provođenja prvog 
sistematskog katastarsko-topografskog premjera Bosne i Hercegovine izvršenog od 1880 do 1884 
godine od strane uprave Austro–Ugarske Monarhije, objavljeno na bosanskom jeziku. Naime, 
Kemal Arnautović, geod. inž. je preveo historijski pravni akt originalnog naslova "Instruction für 
die Katastral-Vermessung Bosnien und Herzegovina", izdan u Beču 1880. godine od strane 
Vojnogeografskog instituta Austro-Ugarske Monarhije. Izdavač prijevoda je Savez udruženja 
građana geodetske struke u Bosni i Hercegovini. 
Potporu za izdavanje Geodetskog glasnika broj 56 je pružilo Federalno ministarstvo obrazovanja 
i nauke. Nadalje, potporu izdavanju i indeksiranju Geodetskog glasnika je pružilo Ministarstvo 
visokog obrazovanja, nauke i mladih kantona Sarajevo. Njihova podrška predstavlja važan 
doprinos unapređenju naučno-stručnog rada i diseminaciji znanja iz oblasti geodezije u BiH i šire. 
Doprinos izdavanju Geodetskog glasnika broj 56 su pružile i kompanije GeoWild d.o.o. Sarajevo, 
BNpro d.o.o. Sarajevo, AMG d.o.o. Visoko, Zedis d.o. o. Zenica, Geodet d.o.o. Sarajevo, GBM 
Group d.o.o. Sarajevo i IT Systems d.o.o. Sarajevo, čime je potvrđena njihova opredijeljenost ka 
dugoročnom razvoju, kvalitetu i saradnji između privrede i nauke. 
Riječi zahvalnosti se upućuju i mnogim drugim fizičkim i pravnim licima koja su na različite 
načine pružili pomoć pri izdavanju časopisa. 
Tim za izdavanje časopisa Geodetski glasnik se raduje svakom prilogu radi objavljivanja u 
narednom broju časopisa te poziva sve čitaoce da u svojstvu autora priloga uzmu svoje učešće u 
izdavanju sljedećeg broja časopisa Geodetski glasnik. 

